
Халыкның санитария-эпидемиология 

иминлеге турында
Татарстан Республикасы 

ЗАКОНЫ

	
	Татарстан Республикасы

Дәүләт Советы тарафыннан 

2006 елның 25 маенда 

кабул ителде 




(2012 елның 3 мартындагы 16-ТРЗ номерлы,  2012 елның 20 июлендәге  62-ТРЗ номерлы, 2014 елның 12 июнендәге  53-ТРЗ номерлы, 2018 елның  22 декабрендәге 112-ТРЗ номерлы, 2021 елның  30 сентябрендәге 64-ТРЗ номерлы, 2021 елның 

11 декабрендәге 89-ТРЗ номерлы  Татарстан Республикасы законнары редакциясендә)

Әлеге Закон сәламәтлекне саклауга һәм уңай әйләнә-тирә мохиткә гражданнарның конституциячел хокукларын  гамәлгә ашыру буенча төп шартларның берсе буларак халыкның санитария-эпидемиология иминлеген тәэмин итүгә юнәлдерелә. 

1 статья. Татарстан Республикасында халыкның санитария-эпидемиология иминлеген тәэмин итү өлкәсендәге мөнәсәбәтләрне хокукый җайга салу 

Татарстан Республикасында халыкның санитария-эпидемиология иминлеген тәэмин итү өлкәсендәге мөнәсәбәтләрне хокукый җайга салу федераль законнар, әлеге Закон һәм Татарстан Республикасы территориясендә гамәлдәге башка норматив хокукый актлар белән гамәлгә ашырыла. 

2 статья. Халыкның санитария-эпидемиология иминлеген тәэмин итү өлкәсендә Татарстан Республикасы Дәүләт Советы вәкаләтләре 

Халыкның санитария-эпидемиология иминлеген тәэмин итү өлкәсендә Татарстан Республикасы Дәүләт Советы вәкаләтләренә түбәндәгеләр керә: 

халыкның санитария-эпидемиология иминлеген тәэмин итү өлкәсендә законнар  һәм башка норматив хокукый актлар кабул итү; 

халыкның санитария-эпидемиология иминлеген тәэмин итү өлкәсендә Татарстан Республикасы законнарының үтәлешен тикшереп тору;
абзац үз көчен югалтты. – 2012 елның 3 мартындагы 16-ТРЗ номерлы Татарстан Республикасы Законы. 

халыкның санитария-эпидемиология иминлеген тәэмин итү өлкәсендә федераль закон нигезендә озак вакытлы республика максатчан программаларын раслау. 

3 статья. Халыкның санитария-эпидемиология иминлеген тәэмин итү өлкәсендә Татарстан Республикасы башкарма хакимияте органнары  вәкаләтләре  (статьяның исеме 2012 елның 20 июлендәге 62-ТРЗ номерлы  Татарстан Республикасы Законы редакциясендә) 
1. Халыкның санитария-эпидемиология иминлеген тәэмин итү өлкәсендә Татарстан Республикасы башкарма хакимияте органнары вәкаләтләренә түбәндәгеләр керә:  (абзац 2012 елның 20 июлендәге 62-ТРЗ номерлы  Татарстан Республикасы Законы редакциясендә)
халыкның санитария-эпидемиология иминлеген тәэмин итү өлкәсендә норматив хокукый җайга салу;

халыкның санитария-эпидемиология иминлеген тәэмин итү өлкәсендә федераль башкарма хакимият органының халыкның санитария-эпидемиология иминлеген тәэмин итү өлкәсендә тикшереп тору һәм күзәтчелек функцияләрен гамәлгә ашыручы территориаль органы белән федераль закон нигезендә килештерелгән Татарстан Республикасының дәүләт программаларын эшләү, раслау  һәм гамәлгә ашыру; (абзац 2012 елның 3 мартындагы 16-ТРЗ номерлы, 2018 елның  22 декабрендәге 112-ТРЗ номерлы Татарстан Республикасы Законы редакциясендә)
Татарстан Республикасы территориясендә социаль-гигиена мониторингын уздыруда катнашу; 

баш дәүләт санитария табиблары һәм аларның урынбасарлары тәкъдимнәре, күрсәтмәләре нигезендә Татарстан Республикасы территориясендә чикләү гамәлләрен (карантинны) кертү һәм юкка чыгару;

халыкны гигиена ягыннан тәрбияләү һәм укыту, сәламәт яшәү рәвешен пропагандалау чараларын гамәлгә ашыру;

эпидемияләрне кисәтү һәм алардан килгән зыяннарны бетерү, шулай ук әйләнә-тирә мохитне саклау чараларын күрү;

сигезенче абзац үз көчен югалтты. - 2018 елның  22 декабрендәге 112-ТРЗ номерлы Татарстан Республикасы Законы
йогышлы авырулар һәм йогышлы булмаган массакүләм авырулар (агуланулар) барлыкка килү турында яисә барлыкка килү куркынычы турында, яшәү тирәлегенең торышы һәм санитария-эпидемиягә каршы (профилактик) уздырыла торган чаралар турында Татарстан Республикасы халкына вакытында мәгълүмат бирүне тәэмин итү; 

су объектлары халык сәламәтлегенә куркыныч тудыра торган булса, аларны куллануны чикләү, туктатып тору яисә тыю мәсьәләләре буенча үз компетенциясе чикләрендә чаралар күрү; 

шәһәр һәм авыл җирлекләрендә атмосфера һавасының, кеше даими яисә вакытлыча була торган урыннарда һаваның  пычрануын булдырмый калу һәм киметү, шәһәр һәм авыл җирлекләрендә атмосфера һавасының, кеше даими яисә вакытлыча яши торган урыннардагы һаваның санитария кагыйдәләренә туры килүен тәэмин итү буенча үз вәкаләтләре нигезендә чаралар күрү; 

кирәк очракта федераль дәүләт санитария-эпидемиология күзәтчелеген гамәлгә ашыручы органнарның тәкъдимнәре нигезендә аерым оешмаларда (цехларда, лабораторияләрдә һәм башка структур бүлекчәләрдә) хезмәткәрләргә медицина тикшерүе уздыруга карата өстәмә күрсәткечләр кертү;  (уникенче абзац 2012 елның  20 июлендәге 62-ТРЗ номерлы Татарстан Республикасы Законы редакциясендә) 
унөченче абзац үз көчен югалтты. - 2021 елның  11 декабрендәге 89-ТРЗ номерлы Татарстан Республикасы Законы
 азык-төлек продуктларының сыйфаты һәм зарарсызлыгы, халыкның сәламәтлеге  мониторингын  үз компетенциясе чикләрендә үткәрү;  (ундүртенче абзац 2012 елның  20 июлендәге 62-ТРЗ номерлы Татарстан Республикасы Законы редакциясендә)
эчәр сулар һәм хуҗалык-көнкүреш сулары белән тәэмин итү чыганакларын санитар саклау зоналарын билгеләү, үзгәртү, аларның булуын туктату турында карарлар кабул итү;  (унбишенче абзац  2012 елның  20 июлендәге 62-ТРЗ номерлы Татарстан Республикасы Законы белән кертелде; 2018 елның  22 декабрендәге 112-ТРЗ номерлы Татарстан Республикасы Законы редакциясендә)
федераль законнар нигезендә Татарстан Республикасы территориясендә медицина таныклавын үткәрергә вәкаләтле медицина оешмалары исемлеген билгеләү. (Уналтынчы абзац 2021 елның 30 сентябрендәге  64-ТРЗ номерлы Татарстан Республикасы Законы белән кертелде)
2. Әлеге статьяның  1 өлешендә  күрсәтелгән вәкаләтләр  Татарстан Республикасы Министрлар Кабинеты  тарафыннан яисә  Татарстан Республикасы башкарма хакимиятенең  ул вәкаләт биргән органы (органнары) тарафыннан гамәлгә ашырыла. Әлеге статьяның 1 өлешендәге уналтынчы абзацында күрсәтелгән вәкаләт Татарстан Республикасы Министрлар Кабинеты тарафыннан мөстәкыйль гамәлгә ашырыла. (2 өлеш 2012 елның  20 июлендәге 62-ТРЗ номерлы Татарстан Республикасы Законы белән кертелде; 2021 елның 30 сентябрендәге 64-ТРЗ номерлы Татарстан Республикасы Законы редакциясендә)
4 статья.  Үз көчен югалтты. – 2012 елның  20 июлендәге 62-ТРЗ номерлы Татарстан Республикасы Законы
5 статья. Санитария-эпидемиягә каршы (профилактик) чаралар 

1. Йогышлы авырулар һәм массакүләм йогышлы булмаган авырулар (агуланулар) барлыкка килүне һәм  аларның таралуын  кисәтү максатларында  Россия Федерациясенең санитария кагыйдәләрендә  һәм башка норматив хокукый актларында каралган   санитария-эпидемиягә каршы (профилактик)  чаралар, шул исәптән Татарстан Республикасы территориясендә санитар саклауны гамәлгә ашыру, чикләүче чаралар (карантин) кертү, җитештерүдә тикшереп торуны гамәлгә ашыру, йогышлы авырулар белән авыручыларга карата чаралар күрү, медицина тикшерүләре уздыру, профилактик прививкалар ясау, гражданнарны гигиена ягыннан тәрбияләү һәм  укыту чаралары үз вакытында һәм   тулы күләмдә  үткәрелергә тиеш. 

2.  Чикләүче чаралар (карантин) Татарстан Республикасы, муниципаль берәмлек  территориясендә,  хуҗалык һәм башка эшчәнлек оешмаларында һәм объектларында йогышлы авырулар барлыкка килү һәм таралу янаган  очракта кертелә. 

Чикләүче чараларны (карантинны)  гамәлгә ашыру тәртибе һәм  йогышлы авырулар барлыкка килү, таралу янаганда чикләүче чаралар (карантин)  кертелерлек  йогышлы авырулар исемлеге  Россия Федерациясенең санитария кагыйдәләре  һәм башка норматив хокукый актлары белән билгеләнә. 

3. Йогышлы авырулар, йогышлы булмаган массакүләм авырулар (агуланулар) һәм  һөнәри авырулар барлыкка килүне һәм аларның таралуын  кисәтү максатларында  аерым һөнәр ияләре,  производство һәм оешма хезмәткәрләре  үзләренең хезмәт вазыйфаларын үтәгәндә эшкә кергән вакытта башлангыч һәм даими медицина  тикшерүләре (алга таба – медицина тикшерүләре) узарга тиеш. (Беренче абзац 2021 елның 30 сентябрендәге 64-ТРЗ номерлы Татарстан Республикасы  Законы редакциясендә)
Медицина тикшерүләре уздыру, хисаплылык алып бару, шәхси медицина кенәгәләрен, шул исәптән электрон документ рәвешендә, исәпкә алу һәм аларны хезмәткәрләргә бирү тәртибе федераль законнар нигезендә билгеләнә. (Икенче абзац  2021 елның 30 сентябрендәге 64-ТРЗ номерлы Татарстан Республикасы  Законы редакциясендә)
4. Гражданнарны гигиена ягыннан тәрбияләү һәм укыту мәҗбүри,  ул аларның  санитария культурасын  арттыруга, авыруларны  профилактикалауга һәм сәламәт яшәү рәвеше турында белем бирүгә юнәлдерелгән. 

Гражданнарны гигиена ягыннан тәрбияләү һәм укыту түбәндәгечә гамәлгә ашырыла: 

мәктәпкәчә һәм башка мәгариф оешмаларында тәрбияләү һәм укыту барышында;   (өченче абзац  2014 елның  12 июнендәге 53-ТРЗ номерлы Татарстан Республикасы Законы редакциясендә)
һөнәри белем яисә өстәмә һөнәри белем алганда уку-укыту программаларына гигиена белеме турында бүлекләр кертү юлы белән;   (дүртенче абзац  2014 елның  12 июнендәге 53-ТРЗ номерлы Татарстан Республикасы Законы редакциясендә)
һөнәри гигиена әзерлеге барышында  һәм  эшчәнлекләре азык-төлек продуктларын һәм эчәр суны  җитештерүгә, саклауга, транспортировкалауга һәм сатуга, балалар тәрбияләүгә һәм укытуга, халыкка коммуналь һәм көнкүреш хезмәте күрсәтүгә   бәйле урындагы затларны һәм хезмәткәрләрне  аттестацияләгәндә. 

6 статья. Социаль-гигиена мониторингы

1. Социаль-гигиена мониторингы – халыкның  сәламәтлеге һәм яшәү тирәлеге  торышын  күзәтүләрнең, аларны анализлауның, бәяләүнең һәм фаразлауның, шулай ук  халыкның сәламәтлек торышы белән яшәү тирәлеге факторларының йогынтысы арасында мантыйклы бәйләнешләр  билгеләүнең дәүләт системасы. 

2. Социаль-гигиена мониторингы дәүләт санитария-эпидемиология күзәтчелеген гамәлгә ашыруга вәкаләтле органнар тарафыннан федераль законнар нигезендә үткәрелә.  (2 өлеш  2012 елның  20 июлендәге 62-ТРЗ номерлы  Татарстан Республикасы Законы редакциясендә)
7 статья. Халыкның  санитария-эпидемиология иминлеген тәэмин итү өлкәсендә законнарны бозган өчен җаваплылык

 Халыкның  санитария-эпидемиология иминлеген тәэмин итү өлкәсендә законнарны бозган өчен урындагы затлар, гражданнар, индивидуаль эшкуарлар һәм юридик затлар законнар нигезендә җаваплы булалар.

8 статья.  Әлеге Законның үз көченә керүе 

Әлеге Закон рәсми басылып чыккан көненнән соң 10 көн узгач үз көченә керә. 

Татарстан Республикасы 

          Президенты






                 М.Ш.Шәймиев

Казан, Кремль

2006 елның 20 июне

